ՀԻՄՆԱՎՈՐՈՒՄ
[bookmark: _Hlk44354799]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 27-Ի N 854-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]Իրավական ակտի ընդունման անհրաժեշտությունը.
Սույն որոշման ընդունման անհրաժեշտությունը պայմանավորված է`
1. ՀՀ կառավարության 2020 թվականի մայիսի 27-ի թիվ 854-Լ որոշմամբ հաստատված «Կորոնավիրուսի տնտեսական հետևանքների չեզոքացման 19-րդ միջոցառում» ծրագրի (այսուհետ՝ Ծրագիր) շարունակականության ապահավոման, ինչպես նաև 2020 թվականի օգոստոսի 27-ի N 1443-Լ որոշման 1․1․1 «Երաշխավորությունների հիմնադրամի դրամագլխի ավելացում» կետով ստանձնած պարտավորությունների կատարման անհրաժեշտությամբ։
Ընթացիկ իրավիճակը և խնդիրները.
ՀՀ կառավարության 2020 թվականի մայիսի 27-ի թիվ 854-Լ որոշմամբ հաստատված «Կորոնավիրուսի տնտեսական հետևանքների չեզոքացման 19-րդ միջոցառման» ծրագրի շրջանակներում միջոցառման մեկնարկից մինչև 2021 թվականի դեկտեմբերի 31-ը իրականացվել են 45 Ձեռնարկատիրական հմտությունների դասընթացներ, որոնց մասնակցել և դասընթացը բարեհաջող ավարտել են 489 դիմումատուներ։  Դասընթացի ավարտին բիզնես մոդել ներկայացրած դիմումատուներից՝ Գնահատող հանձնաժողովի դրական եզրակացությունը ստացել և օժանդակության շրջանակներում երաշխավորության են ներկայացվել 144 դիմումատուներ, որոնցից 2021 թվականին ֆինանսավորում ստացել են 85 շահառուներ, ընդ որում օժանդակության չափը կազմել է 747,649,800.00 դրամ։ 
Ներկայումս ֆինանսավորման հաստատված և օժանդակությանը սպասող դիմումատուների թիվը կազմում է 55, որոնց կողմից ներկայացված՝ երաշխավորության գումարը կազմում է 468,126,500․00 դրամ։
[bookmark: _GoBack]Միաժամանակ, Ներդրումների աջակցման կենտրոն հիմնադրամում  (նախկին ՓՄՁ ԶԱԿ) առկա են ՀՀ պետական բյուջեից վարկային երաշխավորությունների տրամադրման ծրագրի շրջանակներում ձևավորված դրամագլխի՝ 2003-2009թթ․ ընթացքում «Փոքր և միջին ձեռնարկատիրությանը պետական աջակցություն» ծրագրի շրջանակներում ստացված ազատ դրամական միջոցներ, որոնք համաձայն ՀՀ վարչապետի մոտ 2021 թվականի նոյեմբերի 13-ին կայացած՝ «Ներդրումների աջակցման կենտրոն» հիմնադրամի («էնթերփրայզ Արմենիա») գործունեության հետ կապված հարցերի մասին խորհրդակցության  (Արձանագրություն Վ/123-2021) առաջիկա 2 տարվա կտրվածքով ՆԱԿ–ը չի կարող օգտագործել  ՓՄՁ և արտահանմանն խթանմանն ուղղված նոր ծրագրերի աջակցության գործառույթների իրականացման շրջանակներում։ 
Հաշվի առնելով վերոգրյալը, ինչպես նաև Միջոցառման շրջանակներում դեռ դեկտեմբեր ամսից երաշխավորությանը սպասող դիմումատուների նկատմամբ առաջացած պարտավորությունը, կարևորելով Միջոցառման շարունակականության ապահովումը, առաջարկվում է ՆԱԿ-ի դրամագլխում առկա ազատ դրամական միջոցներն ուղղել Միջոցառման շրջանակներում առաջացած պարտավորությունների կատարմանը։
Կարգավորման նպատակը և բնույթը.
 Սույն Որոշման նախագծով առաջարկվում է ՀՀ պետական բյուջեից վարկային երաշխավորությունների տրամադրման ծրագրի շրջանակներում ձևավորված դրամագլխի՝ 2003-2009թթ․ ընթացքում «Փոքր և միջին ձեռնարկատիրությանը պետական աջակցություն» ծրագրի շրջանակներում ստացված ազատ դրամական միջոցները ուղղել 1224. Ճգնաժամերի հակազդման և արտակարգ իրավիճակների հետևանքների նվազեցման և վերացման ծրագրի «11006. Կորոնավիրուսի տնտեսական հետևանքների չեզոքացման 19-րդ միջոցառման շրջանակներում իրականացվող վարկավորման ապահովման նպատակով աջակցության» միջոցառմանը  և «42005. Կորոնավիրուսի տնտեսական հետևանքների չեզոքացման 19-րդ միջոցառման շրջանակներում իրականացվող վարկավորում» միջոցառման շրջանակներում ձևավորված պարտավորությունների կատարմանը։ 
Նախագծի մշակման գործընթացում ներգրավված ինստիտուտները և անձինք.
 Սույն Որոշման նախագիծը մշակվել է Էկոնոմիկայի նախարարության կողմից: 
Ակնկալվող արդյունքը.
Միջոցառման իրականացման արդյունքում ակնկալվում է Միջոցառման շրջանակներում դիմումատուների նկատմամբ առաջացած պարտավորությունների կատարում։ 
Պետական բյուջեում ծախսերի և եկամուտների փոփոխությունը.
Նախագծի ընդունումը 2022 թվականի պետական բյուջեում ծախս չի առաջացնի։ 
Կապը ռազմավարական փաստաթղթերի հետ.
2. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Հայաստանի վերափոխման ռազմավարություն 2050-ի 8-րդ «Տարածքային խելամիտ զարգացում» մեգանպատակից, Հայաստանի Հանրապետության կառավարության 2021-2026 թվականների ծրագրի էկոնոմիկայի նախարարության բաժնի 4-րդ «Փոքր և միջին ձեռնարկատիրության զարգացում, ՓՄՁ-ի մասնաբաժինը ՀՆԱ-ում՝ 55%» կետից, ինչպես նաև 2020 թվականի օգոստոսի 27-ի թիվ 1443-Լ որոշմամբ հաստատված «Փոքր և միջին ձեռնարկատիրության զարգացման 2020-2024 թվականների ռազմավարությունը և դրանից բխող 2020-2022 թվականների գործողությունների ծրագրի»  Հավելված N 2-ի 1․1 «ՓՄՁ Պետական աջակցության գործիքակազմի արդյունավետության և ծածկույթ ընդլայնում» կետի 1․1․1 «Երաշխավորությունների հիմնադրամի դրամագլխի ավելացում» և 1․1․5 «Սկսնակ ձեռնարկատեր ծրագրի իրականացում» ենթակետերի կատարումն ապահովելու անհրաժեշտությամբ։

